
SRDM MODELI ORQALI 
BOSHLANG‘ICH SINF 

O‘QUVCHILARIDA STEAM 
KOMPETENSIYALARI 
VA COMPUTATIONAL 

THINKING KO‘NIKMALARINI 
SHAKLLANTIRISH
Toshpulatova Niyoxon Shavkatjon qizi

Termiz iqtisodiyot va servis universiteti, dotsent,
pedagogika fanlari bo‘yicha falsafa doktori (PhD)

Annotatsiya: Maqolada boshlang‘ich sinf o‘quvchilarida STEAM kompetensiyalari va computational thinking, ya’ni hisob
lash tafakkuri ko‘nikmalarini shakllantirish bo‘yicha muallif tomonidan ishlab chiqilgan SRDM – STEAM-Raqamli Didaktik 
Modelning nazariy asoslari hamda pedagogik eksperiment natijalari yoritilgan. SRDM modeli to‘rtta blok – maqsadli, maz-
muniy, protsessual va baholash bloklari hamda o‘n ikkita komponentdan iborat bo‘lib, Jeannette Wing, Seymour Papert 
va Georgette Yakman konseptual yondashuvlariga asoslanadi. 2024-2025 o‘quv yili davomida o‘tkazilgan pedagogik eks-
perimentda 168 nafar 3-4-sinf o‘quvchisi ishtirok etgan. Natijalar SRDM modelining an’anaviy o‘qitish usullariga nisbatan 
computational thinking ko‘nikmalarini 26,4 % ga, STEAM kompetensiyalarini esa 31,8 % ga samarali rivojlantirganini 
ko‘rsatdi. Olingan natijalar mazkur modelni O‘zbekiston boshlang‘ich ta’lim amaliyotida qo‘llash uchun ilmiy-metodik asos 
yaratadi.

Kalit so‘zlar: SRDM modeli, STEAM ta’limi, computational thinking, hisoblash tafakkuri, boshlang‘ich sinf, raqamli 
savodxonlik, pedagogik eksperiment, kreativlik, fanlararo integratsiya, QKYT sikli.
Abstract: The article presents the theoretical foundations and results of a pedagogical experiment on developing STEAM 
competencies and computational thinking skills in primary school pupils through the author’s SRDM model – the STEAM 
Digital Didactic Model. The SRDM model consists of four blocks – target, content, procedural, and assessment blocks – 
and twelve components, and is based on the conceptual approaches of Jeannette Wing, Seymour Papert, and Georgette 
Yakman. A pedagogical experiment conducted during the 2024-2025 academic year involved 168 pupils from grades 3-4. 
The results showed that, compared with traditional teaching methods, the SRDM model improved computational thinking 
skills by 26.4 % and STEAM competencies by 31.8 %. The findings provide a scientific and methodological basis for 
applying this model in the practice of primary education in Uzbekistan.

Key words: SRDM model, STEAM education, computational thinking, primary school, digital literacy, pedagogical exper-
iment, creativity, interdisciplinary integration, QKYT cycle.
Аннотация: В статье освещаются теоретические основы и результаты педагогического эксперимента по форми-
рованию STEAM-компетенций и навыков computational thinking, то есть вычислительного мышления, у учащихся 
начальных классов на основе разработанной автором модели SRDM – STEAM-цифровой дидактической модели. 
Модель SRDM включает четыре блока – целевой, содержательный, процессуальный и оценочный, а также две-
надцать компонентов и основывается на концептуальных подходах Jeannette Wing, Seymour Papert и Georgette 
Yakman. В педагогическом эксперименте, проведённом в течение 2024-2025 учебного года, приняли участие 168 
учащихся 3-4-х классов. Результаты показали, что по сравнению с традиционными методами обучения модель 
SRDM обеспечила повышение навыков computational thinking на 26,4 %, а STEAM-компетенций – на 31,8 %. Полу-
ченные результаты создают научно-методическую основу для внедрения данной модели в практику начального 
образования Узбекистана.

Ключевые слова: модель SRDM, STEAM-образование, computational thinking, вычислительное мышление, 
начальный класс, цифровая грамотность, педагогический эксперимент, креативность, междисциплинарная инте-
грация, цикл QKYT.

KIRISH
Bugungi kunda dunyoning ilg‘or ta’lim tizimlari – AQSh, Finlyandiya, Singapur, Xitoy va Janubiy Koreyada 

– STEAM ta’lim konsepsiyasi (Science, Technology, Engineering, Arts, Mathematics) va computational thinking 
(hisoblash tafakkuri) ko‘nikmalarini boshlang‘ich sinfdan boshlab shakllantirish keng joriy etilmoqda. Biroq 
O‘zbekiston boshlang‘ich ta’limi amaliyotida ushbu yondashuvlarni yaxlit didaktik model sifatida integratsiya 
qilish bo‘yicha tizimli tadqiqotlar hali yetarli emas. Mazkur maqolaning maqsadi muallif tomonidan ishlab 
chiqilgan SRDM (STEAM-Raqamli Didaktik Model) modelining nazariy asoslarini yoritish, uning boshlang‘ich 
sinf o‘quvchilarida STEAM kompetensiyalari va computational thinking ko‘nikmalarini shakllantirish bo‘yicha 
pedagogik samaradorligini eksperimental tadqiqot natijalari asosida isbotlashdan iborat.

“Computational thinking” (hisoblash tafakkuri) tushunchasi birinchi marta 2006-yilda Jeannette M. Wing 
tomonidan fanga kiritilgan. U o‘zining mashhur maqolasida hisoblash tafakkurini “muammolarni yechish, 
tizimlarni loyihalash va inson xatti-harakatini kompyuter fanining fundamental tushunchalariga tayangan holda 
tushunish usuli” sifatida ta’riflagan. Wing ta’kidlashicha, hisoblash tafakkuri nafaqat informatika mutaxassislari 
uchun, balki XXI asrning har bir fuqarosi uchun o‘qish va yozish singari asosiy savodxonlik turi hisoblanadi.

MAVZUGA OID ADABIYOTLAR SHARHI
Computational thinking konsepsiyasi to‘rt asosiy komponentni o‘z ichiga oladi: dekompozitsiya (katta 

muammoni kichik qismlarga ajratish), naqsh tanish (umumiy qonuniyatlarni aniqlash), abstraksiya (muhim 
bo‘lmagan tafsilotlardan chalg‘imasdan asosiy narsalarga e’tibor qaratish) va algoritm (muammoni bosqichma-
bosqich hal qilish rejasi). Ushbu ko‘nikmalar boshlang‘ich maktab davridan boshlab rivojlantirilganda eng yuqori 
samara beradi (Bers M., 2018; Seymour Papert, 1980).

STEAM ta’lim konsepsiyasi esa Georgette Yakman tomonidan 2006-yilda taklif etilgan bo‘lib, u dastlabki 
STEM (Science, Technology, Engineering, Mathematics) yondashuviga A – Arts (san’at) komponentini qo‘shish 
orqali fanlararo integratsiyani kuchaytirishga qaratilgan. STEAM yondashuvining asosiy falsafasi bilimlarni 
alohida fanlar ko‘rinishida emas, balki real hayotiy muammolarni yechish jarayonida integratsiyalashgan holda 
o‘zlashtirishdir. Tadqiqotlar STEAM yondashuvi o‘quvchilarning motivatsiyasi, ijodiy qobiliyatlari va fanlararo 
bilimlarini sezilarli darajada yaxshilashini isbotlagan (Kong & In-Cheol, 2014; Colucci-Gray et al., 2019).

TADQIQOT METODOLOGIYASI
Boshlang‘ich sinf o‘quvchilarining yosh xususiyatlarini hisobga olgan holda, Lev Vygotskiyning “yaqin rivoj

lanish zonasi” nazariyasi, Jean Piagetning kognitiv rivojlanish nazariyasi va Seymour Papertning konstruk-
sionizm g‘oyasi tadqiqotimiz uchun metodologik asos bo‘lib xizmat qiladi. Papert shogirdlari bilan birgalikda 
bolalar eng yaxshi narsalarni o‘zlari biror narsa yaratishlari jarayonida o‘rganishlarini isbotladi – bu g‘oya 
zamonaviy STEAM va maker-ta’lim falsafasining asosini tashkil etadi.

TAHLIL VA NATIJALAR
SRDM (STEAM-Raqamli Didaktik Model) modeli boshlang‘ich sinf o‘quvchilarida raqamli savodxonlik, 

STEAM kompetensiyalari va computational thinking ko‘nikmalarini integratsiyalashgan holda shakllantirishga 
mo‘ljallangan yaxlit didaktik tizim hisoblanadi. Model to‘rtta o‘zaro bog‘liq blokdan iborat bo‘lib, har bir blok 
alohida funksiyani bajaradi va ular birgalikda yaxlit didaktik tizimni hosil qiladi. 1-jadvalda modelning tuzilishi 
batafsil tavsiflanadi.

1-jadval: SRDM modelining tuzilishi: bloklar, komponentlar va funksiyalar
Blok Komponent Funksiyasi OAK indikatori

Maqsadli 
blok

Raqamli savodxonlik 
maqsadi

Computational thinking to‘rt komponentini 
(dekompozitsiya, naqsh tanish, abstraksiya, algoritm) 
shakllantirish

O‘quvchi raqamli 
mahsulot yarata olishi

Kreativlik maqsadi Ijodiy va original raqamli yoki jismoniy mahsulot 
yaratish qobiliyatini o‘stirish

Yangi g‘oya generatsiya 
qilish ko‘rsatkichi

STEAM 
kompetensiyalari

Fanlararo bilimlarni integrallashgan holda amaliyotda 
qo‘llash

Muammoni fanlararo 
yechish qobiliyati

Blok Komponent Funksiyasi OAK indikatori

Mazmuniy 
blok

S – Science (Fan) Tabiiy fanlar qonuniyatlarini raqamli muhitda kashf 
etish

Kuzatuv va eksperiment 
ko‘nikmalari

T – Technology 
(Texnologiya) Raqamli vositalar va qurilmalardan ijodiy foydalanish Texnologik savodxonlik 

darajasi
E – Engineering 
(Muhandislik) Muammoni aniqlash, loyihalash, qurish va sinash tsikli Dizayn fikrlash qobiliyati

A – Arts (San’at) Raqamli yoki jismoniy mahsulotni estetik jihatdan 
bezash, hikoya qilish Ijodiy ifodalash indeksi

M – Mathematics 
(Matematika)

Miqdoriy munosabatlar, naqshlar va algoritmlardan 
foydalanish

Matematik savodxonlik 
o‘sishi

Protsessual 
blok

Q – Qiziqish Muammoli vaziyat, qiziqarli savol yoki stimul orqali 
faollikni uyg‘otish

Motivatsiya indeksi (4+ 
ball)

K – Kashfiyot O‘quvchi mustaqil yoki guruhda ma’lumot topadi, 
gipoteza tekshiradi

Faol qatnashish 
koeffitsienti

Y – Yaratish Raqamli yoki jismoniy mahsulot – loyiha, animatsiya, 
qurilma – yaratish

Yaratilgan mahsulot soni 
va sifati

T – Taqdimot Natijani sinfdoshlarga taqdim etish, savollarga javob 
berish, muhokama

Muloqot va ifodalash 
ko‘nikmalari

Baholash 
bloki

Formativ baholash Har dars oxirida qisqa refleksiya so‘rovnomasi (3 
daqiqa)

Darsdan darsga o‘sish 
dinamikasi

Summativ baholash Har chorak oxirida amaliy loyiha himoyasi Yakuniy kompetensiya 
darajasi

O‘z-o‘zini baholash O‘quvchi portfolio va rubrika asosida o‘z ishini 
baholaydi

Metakognitiv 
ko‘nikmalar o‘sishi

Jadvalda ko‘rsatilgan har bir komponent o‘zaro aloqali: maqsadli blok mazmuniy blokni belgilaydi; 
mazmuniy blok protsessual blok uchun asos bo‘ladi; baholash bloki esa keyingi maqsadni qayta sozlash uchun 
ma’lumot beradi. Bu sikllik tuzilish SRDM modelini an’anaviy chiziqli o‘qitish modellaridan tubdan farqlab turadi. 
Protsessual blokning QKYT (Qiziqish-Kashfiyot-Yaratish-Taqdimot) sikli boshlang‘ich sinf o‘quvchilarining yosh 
xususiyatlariga mos ravishda ishlab chiqilgan. Har bir dars ushbu to‘rt bosqich asosida tashkil etiladi, bu esa 
o‘quvchida nafaqat bilim, balki muhandislik dizayn tafakkurini, ijodiy ifodani va kommunikatsiya ko‘nikmalarini 
rivojlantiradi. SRDM modelining pedagogik samaradorligini empirik jihatdan tekshirish maqsadida 2024-2025 
o‘quv yili davomida Toshkent shahridagi 3 ta umumta’lim maktabida (264-, 289- va 312-umumta’lim maktablari) 
pedagogik eksperiment o‘tkazildi. Eksperimentda 3- va 4-sinflarning jami 168 nafar o‘quvchisi ishtirok etdi. 
Ulardan 84 nafari eksperimental guruh (EG), 84 nafari nazorat guruhini (NG) tashkil etdi. Guruhlar o‘quvchilar 
soni, jinsi, boshlang‘ich bilim darajasi va ijtimoiy-demografik ko‘rsatkichlar bo‘yicha bir-biriga teng tanlanib, 
ekvivalentlik ta’minlandi.

Eksperimental guruhda o‘qitish SRDM modeli asosida QKYT siklidan foydalangan holda, haftasiga 2 
soatdan, jami 64 soat davomida amalga oshirildi. Nazorat guruhida esa an’anaviy metodika asosida o‘qitish 
davom ettirildi. Eksperimental guruhda amalga oshirilgan loyihalar orasida “Aqlli bog‘ loyihasi” (o‘simliklarni 
avtomatik sug‘orish tizimi), “Shahar havo sifati” (sensorlar bilan ma’lumot yig‘ish va vizualizatsiya), “Raqamli 
ertak” (Scratch asosida animatsiya yaratish) va “Quyosh batareyasi” (muhandislik loyihasi) kabi interdisiplinar 
loyihalar bo‘lgan.

Tadqiqotda quyidagi metodlar qo‘llanildi:

(1)	 Bebras xalqaro testi asosida moslashtirilgan computational thinking bo‘yicha kirish va yakuniy test;

(2)	 Georgette Yakman tomonidan taklif etilgan STEAM kompetensiyalari so‘rovnomasi (25 ta savol, 5 ballik 
Likert shkalasi bo‘yicha);

(3)	 kuzatuv varaqalari;

(4)	 o‘quvchi ishlarining portfolio tahlili;

(5)	 yarim strukturalashtirilgan intervyu (o‘qituvchilar va ota-onalar bilan).

Olingan ma’lumotlar IBM SPSS Statistics 26.0 dasturida Styudent t-kriteriysi va ANOVA metodi yordamida 
tahlil qilindi. Eksperiment davomida olingan ma’lumotlar SRDM modeli asosida o‘qitishning an’anaviy meto-

dikaga nisbatan sezilarli darajada samarali ekanligini ko‘rsatdi. 2-jadvalda eksperimental va nazorat guruhla
ridagi computational thinking ko‘nikmalarining eksperimentdan oldingi va keyingi ko‘rsatkichlari taqdim etilgan.

2-jadval: Computational thinking ko‘nikmalari bo‘yicha natijalar dinamikasi (100 ballik shkalada)
Ko‘nikma komponenti EG (boshi) EG (oxiri) O‘sish (%)

Dekompozitsiya 42,3 68,7 +26,4%

Naqsh tanish 38,9 64,2 +25,3%

Abstraksiya 35,6 58,4 +22,8%

Algoritm tuzish 40,1 71,3 +31,2%

O‘rtacha ko‘rsatkich 39,2 65,6 +26,4%

Jadvaldan ko‘rinib turibdiki, eksperimental guruhda computational thinking ko‘nikmalarining barcha kompo-
nentlari bo‘yicha sezilarli o‘sish qayd etildi. Eng yuqori o‘sish algoritm tuzish ko‘nikmasi bo‘yicha kuzatildi (+31,2 
%), bu QKYT siklining “Yaratish” bosqichida o‘quvchilar Scratch va Micro:bit kabi vositalar bilan bevosita ishlag-
anligi bilan izohlanadi. Nazorat guruhida esa xuddi shu davr ichida o‘rtacha o‘sish atigi 8,7 % ni tashkil etdi, 
bu natijalar orasidagi farq statistik jihatdan ahamiyatli ekanligini (p < 0,01) ko‘rsatdi. STEAM kompetensiyalari 
bo‘yicha olingan natijalar ham ijobiy dinamikani namoyish etdi.

Eksperimental guruhda o‘quvchilarning “Fanlararo muammolarni yechish” ko‘rsatkichi 2,8 dan 4,1 ball-
gacha (5 ballik shkalada) ko‘tarildi; “Ijodiy ifoda” ko‘rsatkichi 3,1 dan 4,4 ballgacha; “Texnologik savodxonlik” 
ko‘rsatkichi esa 2,5 dan 4,0 ballgacha oshdi. Umumiy o‘rtacha STEAM kompetensiyalari indeksi 2,8 dan 4,2 
ballgacha (+31,8 %) ko‘tarildi. Nazorat guruhida xuddi shu ko‘rsatkich 2,7 dan 3,0 ballgacha (+10,7 %) ko‘tarildi, 
xolos.

Sifat tahlili shuni ko‘rsatdiki, SRDM modeli asosida o‘qitilgan o‘quvchilar muammolarni mustaqil hal 
qilishga, guruhda ishlashga va o‘z ishini taqdim etishga ko‘proq tayyor bo‘lib chiqdilar. O‘qituvchilar bilan o‘tka-
zilgan intervyularda ular o‘quvchilarning darsga bo‘lgan qiziqishi va motivatsiyasi oshganini, ayniqsa oldin 
“passiv” deb hisoblangan o‘quvchilar ham faol qatnasha boshlaganini qayd etdilar. Ota-onalarning 87 % i o‘z 
farzandlarida mustaqil fikrlash, muammolarni bosqichma-bosqich yechish va ijodiy tafakkur ko‘nikmalari sezi-
larli darajada o‘sganini ta’kidladilar. Shuni alohida ta’kidlash lozimki, eksperiment davomida gender bo‘yicha 
farqlar kuzatilmadi – qizlar ham, o‘g‘il bolalar ham bir xil muvaffaqiyat ko‘rsatdilar. Bu natija STEAM ta’limida 
gender tengligi bo‘yicha jahon miqyosidagi tadqiqotlar xulosalari bilan mos keladi (Kanadli, 2019; Trowsdale, 
2025).

Olingan natijalar muhokamasi shuni ko‘rsatadiki, SRDM modelining yuqori samaradorligi bir necha omilga 
bog‘liq. Birinchidan, QKYT sikli asosidagi darslar bolalarning tabiiy qiziquvchanligiga tayanadi va ular uchun 
mazmunli bo‘lgan real hayotiy muammolardan boshlanadi. Ikkinchidan, har bir dars o‘quvchi tomonidan 
haqiqiy, ko‘rinadigan mahsulot yaratish bilan yakunlanadi – bu konstruksionizm falsafasi bilan to‘liq mos keladi. 
Uchinchidan, modelning uch bosqichli baholash tizimi (formativ, summativ, o‘zini o‘zi baholash) o‘quvchini 
passiv reseptor emas, balki o‘qish jarayonining faol subyektiga aylantiradi.

Biroq SRDM modelini amaliyotga tatbiq etishda muayyan cheklovlar ham mavjud.

Birinchidan, uni samarali qo‘llash uchun o‘qituvchilarda yuqori darajadagi raqamli kompetensiyalar va 
fanlararo bilim zarur.

Ikkinchidan, model texnik jihozlanishni (kompyuterlar, Micro:bit, Scratch, 3D-printer va h.k.) talab qiladi, bu 
esa barcha maktablarda mavjud emas.

Uchinchidan, an’anaviy o‘quv rejalariga integratsiya qilish ma’muriy va metodik tayyorgarlikni talab qiladi.

Shu sababli SRDM modelini keng miqyosda joriy etish uchun quyidagi tavsiyalar ishlab chiqildi:

•	 boshlang‘ich sinf o‘qituvchilari uchun maxsus malaka oshirish kurslarini tashkil etish (80 soatdan kam 
bo‘lmasligi kerak);

•	 pedagogika oliy ta’lim muassasalari o‘quv rejasiga “STEAM pedagogikasi” va “Computational thinking 
metodikasi” kurslarini kiritish;

•	 maktablarni bosqichma-bosqich STEAM-laboratoriyalar bilan jihozlash;

•	 o‘qituvchilar uchun o‘zbek tilidagi metodik qo‘llanmalar va raqamli resurslar bazasini yaratish.

Ushbu kompleks yondashuv SRDM modelining respublika miqyosida samarali joriy etilishini ta’minlaydi.

XULOSA
Amalga oshirilgan nazariy tahlil va pedagogik eksperiment natijalari quyidagi xulosalarni shakllantirishga 

imkon beradi: SRDM (STEAM-Raqamli Didaktik Model) modeli boshlang‘ich sinf o‘quvchilarida computational 
thinking ko‘nikmalari va STEAM kompetensiyalarini integratsiyalashgan holda shakllantirishning samarali di
daktik vositasi hisoblanadi. Model to‘rtta blok va o‘n ikkita komponentdan iborat siklik tuzilishga ega bo‘lib, 
u Jeannette Wing, Seymour Papertning konstruksionizm nazariyasi hamda Georgette Yakmanning STEAM 
konsepsiyasiga asoslanadi. 168 nafar o‘quvchi ishtirokida o‘tkazilgan pedagogik eksperiment SRDM modelining 
an’anaviy o‘qitish metodikasiga nisbatan sezilarli pedagogik samaradorligini isbotladi: computational thinking 
ko‘nikmalari 26,4 % ga, STEAM kompetensiyalari esa 31,8 % ga ko‘tarildi (p < 0,01). 

Eng yuqori o‘sish algoritm tuzish va muammoni fanlararo yechish komponentlarida kuzatildi. Model bosh-
lang‘ich ta’limda qo‘llanganda o‘quvchilarning o‘quv motivatsiyasi, mustaqil ishlash qobiliyati, guruhda hamkorlik 
qilish va kommunikatsiya ko‘nikmalarini sezilarli darajada rivojlantiradi. Eksperimentda gender va ijtimoiy kelib 
chiqishiga qarab farqlar kuzatilmadi, bu modelning inklyuziv xarakterini tasdiqlaydi. SRDM modelini O‘zbekis-
tonning boshlang‘ich ta’lim amaliyotiga keng miqyosda joriy etish uchun o‘qituvchilarni maxsus malaka oshirish 
kurslaridan o‘tkazish, maktablarni STEAM-laboratoriyalar bilan jihozlash va o‘zbek tilida metodik resurslar 
bazasini yaratish zarur.

Kelgusi tadqiqotlar SRDM modelini umumiy o‘rta ta’lim bosqichiga moslashtirish, uning inklyuziv ta’limda 
qo‘llanish imkoniyatlarini o‘rganish hamda sun’iy intellekt va virtual reallik texnologiyalari bilan integratsiyalash 
bo‘yicha ishlarga yo‘naltirilishi maqsadga muvofiqdir. 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

